Ա Մ Փ Ո Փ Ա Թ Ե Ր Թ

«Հայաստանի Հանրապետության կառավարության 2013 թվականի փետրվարի 28-ի N 338-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ առարկությունների և առաջարկությունների 

	Առարկության, առաջարկության հեղինակը, գրության ստացման  ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված փոփոխությունները

	ՀՀ առողջապահության նախարարի N ԱՄ/04/8403-16

28.07.2016թ.


	ՀՀ կառավարության որոշման նախագծի վերաբերյալ առաջարկվում է՝ «Հայաստանի Հանրապետության կառավարության 2013 թվականի փետրվարի 28-ի թիվ N 338-Ն որոշման մեջ լրացումներ կատարելու մասին» ՀՀ կառավարության որոշման նախագծի հավելված 3-ի «Ձկնաբուծական տնտեսությունների համար» նախատեսված ստուգաթերթի «Վերահսկողական բնույթի հարցեր» աղյուսակի 1.1, 1.2, 1.3, 1.4, 1.5 և 1.6 կետերի հարցերի համար, հղումը կատարվել է, ՀՀ առողջապահության նախարարի 2003 թվականի հոկտեմբերի 9-ի թիվ 995-Ն հրամանին, որով հաստատվել են «Ձկնամթերքի արտադրությանը և իրացմանը ներկայացվող հիգիենիկ պահանջներ» N 2-III-4.1-06-2003 սանիտարական կանոններն և հիգիենիկ նորմերը, սակայն նշված հրամանի նախաբանի 2-րդ կետի կարգավորումների համաձայն` «Ձկնամթերքի արտադրությանը և իրացմանը ներկայացվող հիգիենիկ պահանջներ» N 2-III-4.1-06-2003 սանիտարական կանոնների և հիգիենիկ նորմերի կատարման նկատմամբ հսկողությունը վերապահվել է ՀՀ ԱՆ պետական հիգիենիկ և հակահամաճարակային տեսչության տարածքային մարմինների ղեկավարներին (ՀՀ կառավարության 2013 թվականի հուլիսի 25-ի թիվ 857-Ն որոշման 3-րդ կետի համաձայն ՀՀ առողջապահության նախարարության առողջապահական պետական տեսչությունը ՀՀ պետական հիգիենիկ և հակահամաճարակային ծառայության և պետական հիգիենիկ և հակահամաճարակային տեսչության իրավահաջորդն է:)

Ելնելով վերոնշյալից առաջարկվում է նշված ստուգաթերթի հիշատակված կետերում հղումը կատարել այն նորմատիվ իրավական ակտերին, որոնց պահանջների նկատմամբ համապատասխան հսկողությունը կարող է իրականացնել ՀՀ գյուղատնտեսության նախարարության սննդամթերքի անվտանգության պետական ծառայությունը:
	Չի ընդունվել
	Համաձայն ՀՀ կառավարության 2015 թվականի հոկտեմբերի 8-ի 1147-Ն որոշման 2-րդ կետի և ՀՀ կառավարության 2010 թվականի դեկտեմբերի 30-ի N1731-Ն որոշման 1-ին կետի՝ ՀՀ-ում սննդամթերքի և կերի անվտանգության, անասնաբուժության և բուսա-սանիտարիայի բնագավառ-ներում պետական վերահսկողություն իրականացնող լիազոր պետական մարմին է ճանաչվել ՀՀ ԳՆ սննդամթերքի անվտանգության պետական ծառայությանը (այսուհետ՝ Ծառայություն): Հիմք ընդունելով վերը նվածը, ինչպես նաև Սննդամթերքի անվտանգության պետական վերահսկողության մասին ՀՀ օրենքի 6-րդ հոդվածի 3-րդ մասի 1-ին և 2-րդ կետերով, «Իրավական ակտերի մասին» ՀՀ օրենքի 24-րդ հոդվածի 1-ին և 2-րդ մասերով սահմանված կարգավորումները՝ նախագծի հավելված 3-ի «Ձկնաբուծական տնտեսությունների համար» նախատեսված ստուգաթերթի «Վերահսկողական բնույթի հարցեր» աղյուսակի 1.1, 1.2, 1.3, 1.4, 1.5 և 1.6 կետերում նշված հարցերի նկատմամբ վերահսկողությունն իրականացնում է Ծառայությունը:

	ՀՀ  գյուղատնտեսության նախարարի N ՍԿ/ԼԻ-2/6135-16
29.07.2016թ.
	«Հայաստանի Հանրապետության կառավարության 2013 թվականի փետրվարի 28-ի N 338-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առաջարկվում է նախագծի՝

1.  1-ին կետի 2-րդ ենթակետը շարադրել հետևյալ խմբագրությամբ.    «2) Որոշման 1-ին կետում «և 6» բառերը փոխարինել «, 6, 7, 8, 9, 10 և 11» բառերով»,

2. N 7 հավելվածի 3-րդ կետի 3.6, 3.7, 3.8, 3.9 կետերը հանել և 3.1, 3.2, 3.3, 3.4, 3.5 կետերը շարադրել հետևյալ խմբագրությամբ՝  անասնապահությամբ զբաղվող տնտեսավարողը պահում և վարում է գրանցամատյան (ըստ կենդանատեսակների),

3. N 8 հավելվածի 3.10-րդ կետը հանել, քանի որ այն կրկնվում է նույն հավելվածի 3.14-րդ կետում, 

4. N 8 հավելվածի 3.32-րդ կետի նորմատիվ իրավական ակտի սյունակում գրել ՀՀ կառավարության 29.06.2006թ. N 993-Ն որոշման հավելվածի 33.6-րդ կետի   6-րդ ենթակետ,

5. N 8 հավելվածի 3.41-րդ նորմատիվ իրավական ակտի սյունակում գրել ՀՀ կառավարության 29.06.2006թ. N 993-Ն որոշման հավելվածի 33.6-րդ կետի  13-րդ ենթակետ,

6. N 8 հավելվածի 3.72-րդ  կետում հակազդած բառը հանել, քանի որ այն կրկնվում է,

7. N 8 հավելվածի 3.73-րդ կետը շարադրել հետևյալ խմբագրությամբ՝ Սպանդն իրականացվում է սպանդային սրահում կամ մասնաշենքում՝ ըստ կենդանատեսակների, հերթափոխերով:
	Ընդունվել է

Ընդունվել է մասնակի
Ընդունվել է

Ընդունվել է

Ընդունվել է

Ընդունվել է

Ընդունվել է


	Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն:
Կատարվել է համապատասխան փոփոխություն

Կատարվել է համապատասխան փոփոխություն

	ՀՀ էկոնոմիկայի

նախարարի N 01/18.5/6318-16
01.08.2016թ.
	Համաձայն Հայաստանի Հանրապետության վարչապետի հանձնարարականի (2012 թվականի մարտի 6-ի տեսչական բարեփոխումների համակարգման խորհրդի նիստի թիվ  23.6/[108651]-12 արձանագրության 3. 3) ա) կետ), բոլոր ստուգաթերթերի նախագծերը, մինչև դրանց հաստատումը, պետք է փորձարկվեն տվյալ ոլորտում գործունեություն ծավալող առնվազն երկու տնտեսավարողների մոտ` Տեսչական բարեփոխումների խորհրդի քարտուղարության հետ համատեղ:

Հաշվի առնելով վերոգրյալը, անհրաժեշտ է Նախագծով ներկայացված ստուգաթերթերը ՀՀ էկոնոմիկայի նախարարության տեսչական բարեփոխումների խմբի փորձագետների հետ համատեղ փորձարկել ոլորտային տնտեսավարողների մոտ, որից հետո Նախագիծը սահմանված կարգով կներկայացվի ՀՀ վարչապետին կից տեսչական բարեփոխումների համակարգման խորհրդի հավանությանը և ՀՀ կառավարության հաստատմանը:

Խնդրում եմ Նախագծով ներկայացված ստուգաթերթերի փորձարկման տեղի և ժամկետների հետ կապված հարցերը աշխատանքային կարգով համաձայնեցնել Տեսչական բարեփոխումների խմբի հետ:
	Ընդունվել է ի գիտություն


	

	ՀՀ  ֆինանսների նախարարի  N 01.1/11-1/19702-16

04.08.2016թ.
	Առարկություններ և առաջարկություններ չկան:


	
	

	ՀՀ բնապահպանության նախարարի N 1/04.3/11553-16
01.08.2016թ.
	Որոշման նախագծի 2-րդ հավելվածի <<Վերահսկողական բնույթի հարցեր>> աղյուսակի 3.1 կետն անհրաժեշտ է հանել, քանի որ դրանում ամրագրված է ոչ թե զոոհիգիենիկ կամ անասնաբուժասանիտարական, այլ բնապահպանական պահանջ: Ջրօգտագործման յուրաքանչյուր դեպքի համար հաստատվում են կեղտաջրերում վնասակար նյութերի թույլատրելի սահմանային արտահոսքի նորմեր, իսկ ջրօգտագործմանը և ջրահեռացմանը վերաբերող ՀՀ օրենսդրության պահանջներն ամրագրվում են ջրօգտագործման թույլտվություններում, որի նկատմամբ վերահսկողությունն իրականացնում է Հայաստանի Հանրապետության բնապահպանության նախարարության աշխատակազմի բնապահպանական պետական տեսչությունը` համաձայն <<Բնապահպանական վերահսկողության մասին>> Հայաստանի Հանրապետության օրենքի 22-րդ հոդվածի 1-ին մասի 2-րդ կետի <<գ)>>, <<զ)>> ենթակետերի, ՀՀ կառավարության 2013 թվականի մարտի 7-ի N519-Ն որոշման 3-րդ հավելվածի հարցաշարի 15-րդ և 17-րդ ենթակետերի:
	Չի ընդունվել
	Համաձայն «Անասնաբու-ժության մասին» ՀՀ օրենքի 5-րդ հոդվածի 1-ին մասի 1) կետի՝ անասնաբուժության բնագավառում պետական քաղաքականության հիմնական խնդիրներից է անասնա-բուժության ոլորտի իրավական ակտերի կատարման ապա-հովումը, կենդանիների, մարդ-կանց առողջության պահ-պանմանն ուղղված՝ անասնա-բուժության բնագավառում գործունեության իրականա-ցումը (սպանդի իրականա-ցումը անասնաբուժական գործունեություն է), շրջակա միջավայրի ու սպառողների իրավունքների պաշտպանու-թյան գերակայությունը: Հետևողական լինելով նշված խնդիրների լուծմանը, ՀՀ կառավարության 2006թ. հունիսի 29-ի N993-Ն որոշ-մամբ (այսուհետ՝ որոշում) հաս-տատված հավելվածի 17-րդ կետի՝ «Սպանդանոցի կառու-ցումը և շահագործումն իրա-կանացվում են զոոհիգիենիկ նորմերի և անասնաբուժա-սանիտարական ու բնա-պահպանական պահանջների պահպանմամբ» սա նշանակում է, որ սպանդանոցի նախա-գծման, կառուցման և շահա-գործման հանձնման ժամա-նակ պետք է միանշանակ լիներ ջրօգտագործման և ջրա-հեռացման թույլատվություն համապատասխան լիազոր մարմնի կողմից, հակառակ դեպքում սպանդանոցի շահա-գործումը անհնար կլիներ և Ծառայության կողմից վերա-հսկման հարկ չէր լինի: Նշված կետի իմաստը այն է, որ իրա-կանացվում է թե, ոչ (շահա-գործվում է) մինչ կոյուղու կոլեկտոր մտնելը  կեղտա-ջրերի մաքրում: «Անասնա-բուժության մասին» ՀՀ օրենքի 2-րդ հոդվածի 1-ին մասի 7) կետի և նույն հոդվածի 2-րդ մասի՝ անասնաբուժական պահանջների պահպանմանն ուղղված անասնաբուժական պետական վերահսկողությունը վերապահված է Ծառայու-թյանը: 
Հայտնում եմ, որ առարկողի կողմից վկայակոչված իրավա-կան ակտերի դրույթները («Բնապահպանական վերա-հսկողության մասին» ՀՀ օրենքի 22-րդ հոդվածի 1-ին մասի 2-րդ կետի «գ)», «զ)» ենթակետերի, ՀՀ կառավարու-թյան 2013թ. 07.03 N519-Ն որոշման 3-րդ հավելվածի հարցաշարի 15-րդ և 17-րդ ենթակետերը) իրենց պահանջ-ներով ուղղակիորեն չեն առնչվում նախագծի նշված կետի հետ:

	ՀՀ արդարադատության նախարարի տեղակալի

N 04/14/10557-16
19.08.2016թ.
	1. Նախագծի 1-ին կետի 1-ին ենթակետի դրույթներն անհրաժեշտ է շարադրել հետևյալ խմբագրությամբ. «Որոշումը լրացնել N 7, 8, 9, 10, 11  հավելվածներով՝ համաձայն N 1, 2, 3, 4, 5 հավելվածների:»:

2. Նախագծի 1-ին կետի 2-րդ ենթակետի դրույթներն անհրաժեշտ է խմբագրել, մասնավորապես՝ «բառից» բառն անհրաժեշտ է փոխարինել «թվից» բառով, իսկ  «բառերը» բառը՝  «թվերը» բառով: Անհրաժեշտ է նկատի ունենալ նաև, որ լրացվող հավելվածներով պայմանավորված որոշման 1-ին կետում այլ փոփոխությունների անհրաժեշտություն է առաջանում, մասնավորապես՝ 1-ին կետում «և» տառն անհրաժեշտ է հանել, իսկ «5» թվից հետո անհրաժեշտ է ստորակետ դնել:

3. Թիվ 1 հավելվածի «վերահսկողական բնույթի հարցերի» 3-րդ կետի 3.6, 3.7, 3.8 ենթակետերում «սպասարկող» բառից հետո անհրաժեշտ է լրացնել «անասնաբույժին կամ»  բառերը՝ նկատի ունենալով, որ կենդանիների և թռչյունների  բուծմամբ, անասնապահությամբ զբաղվող տնտեսվարողի կողմից հիշյալ կետերում նշված տեղեկատվությունն ու փաստաթղթերը պետք է ներկայացվեն ֆերման սպասարկող անասնաբույժին կամ անասնաբուժական ծառայությանը՝ համաձայն «Անասնաբուժության մասին» ՀՀ օրենքի 21-րդ հոդվածի դրույթների:

4. Թիվ 1 հավելվածի «վերահսկողական բնույթի հարցերի» 5-րդ կետի 5.2 ենթակետի համաձայն ֆերմայի տնտեսվարողը սպասարկող անասնաբուժական ծառայությանը կամ լիազոր մարմնին տեղեկացնում է կենդանիների հանկարծակի և զանգվածային հիվանդացության կամ անկումների մասին: Այս կապակցությամբ հիշյալ դրույթներն անհրաժեշտ է խմբագրել՝ նկատի ունենալով «Անասնաբուժության մասին» ՀՀ օրենքի 22-րդ հոդվածի 1-ին մասի 2-րդ կետի դրույթները, մասնավորապես  հանել «կամ լիազոր մարմնին» բառերը: Նույն դիտողությունը վերաբերում է նաև թիվ 5 հավելվածի «վերահսկողական բնույթի հարցերի» 6-րդ կետի 6.2 ենթակետի դրույթներին:

5. Թիվ 2 հավելվածի «վերահսկողական բնույթի հարցերի» 3-րդ կետի 3.21 ենթակետում  «Մսեղիքը» բառից հետո անհրաժեշտ է լրացնել «Անասնաբուժական զննման նախապատրաստման ժամանակ» բառերը՝ համաձայն ՀՀ կառավարության 2006 վականի հունիսի 29-ի թիվ 993-Ն որոշման հավելվածի 33-րդ կետի դրույթների:

6. Թիվ 2 հավելվածի «վերահսկողական բնույթի հարցերի» 3-րդ կետի 3.54 ենթակետում «մատղաշ» բառն անհրաժեշտ է փոխարինել «երիտասարդ» բառով՝ համաձայն ՀՀ կառավարության 2006 վականի հունիսի 29-ի թիվ 993-Ն որոշման հավելվածի 33.9-րդ կետի 12-րդ ենթակետի դրույթների:

7. Թիվ 2 հավելվածի «վերահսկողական բնույթի հարցերի» 3-րդ կետի 3.59 ենթակետի 8-րդ սյունակում «2» թիվն անհրաժեշտ է հանել:

8. Թիվ 2 հավելվածի «վերահսկողական բնույթի հարցերի» 3-րդ կետի 3.75, 3.76, 3.77, 3.78 ենթակետերում նշված են տավարի մսի, ոչխարի մսի, խոզի մսի, թռչնամսի փորձաքննությանն առնչվող դրույթներ: Այս կապակցությամբ անհրաժեշտ է նկատի ունենալ, որ խոսքը պետք է գնա կենդանատեսակների, այլ ոչ թե կենդանիների մսի մասին՝ համաձայն ՀՀ կառավարության 2006 թվականի հունիսի 29-ի թիվ 993-Ն որոշման հավելվածի   30-րդ կետի դրույթների:

9 .Թիվ 2 հավելվածի «վերահսկողական բնույթի հարցերի» 5-րդ կետի 5.1 ենթակետի 8-րդ սյունակում անհրաժեշտ է ճիշտ նշել հղում արված իրավական ակտի անվանումը, մասնավորապես՝ «31.03.2006թ.» բառերի փոխարեն անհրաժեշտ է նշել «18.05.2006թ.» բառերը՝  նկատի ունենալով «Իրավական ակտերի մասին» Հայաստանի Հանրապետության օրենքի 39-րդ հոդվածի պահանջները, համաձայն որոնց իրավական  ակտի անվանումը հիշատակելիս նշվում է իրավական ակտի ընդունման տարին, ամիսը, ամսաթիվը, մինչդեռ նախագծում նշված է հղում արված իրավական ակտի վավերացման ամսաթիվը:

10. Թիվ 4 հավելվածի «վերահսկողական բնույթի հարցերի» 6-րդ կետի 6.3 ենթակետում «մեղվաբուծական արտադրանքն» բառերն անհրաժեշտ է փոխարինել «մեղվաբուծական մթերքն» բառերով՝ նկատի ունենալով «Մեղվաբուծության մասին» ՀՀ օրենքի 2-րդ հոդվածի դրույթները:

11. Թիվ 4 հավելվածի «վերահսկողական բնույթի հարցերի» 7-րդ կետի 7.1 ենթակետի համաձայն ֆիզիկական և իրավաբանական  անձինք լիազոր մարմին  պետք է ներկայացնեն անասնաբուժասանիտարական տեղեկանք: Այս կապակցությամբ անհրաժեշտ է  նկատի ունենալ «Մեղվաբուծության մասին» ՀՀ օրենքի 14-րդ հոդվածի 3-րդ մասի  դրույթները՝ համաձայն որոնց հիշյալ տեղեկանքը պետք է ներկայացվի տեղական ինքնակառավարման մարմին և տարածքային անասնաբուժական տեսչություն: Այդ առումով վերոնշյալ ենթակետի դրույթներն անհրաժեշտ է խմբագրել՝ «լիազոր մարմին» բառերը փոխարինելով «տեղական ինքնակառավարման մարմին և տարածքային անասնաբուժական տեսչություն» բառերով:

12. Թիվ 5 հավելվածի «վերահսկողական բնույթի հարցերի» 1-ին կետի 1.1 ենթակետի համաձայն անասնաբուժական գործունեություն իրականացնում են անասնաբուժական մասնագիտական կրթություն ունեցող անձինք: Այս կապակցությամբ հիշյալ դրույթներն անհրաժեշտ է լրացնել՝ նկատի ունենալով, որ  անասնաբուժական գործունեություն իրականացնելու իրավունք ունեն ոչ միայն անասնաբուժական մասնագիտական կրթություն ունեցող անձինք՝ համաձայն «Անասնաբուծության մասին» ՀՀ օրենքի 11-րդ հոդվածի 1-ին մասի դրույթների, մասնավորապես՝ Հայաստանի Հանրապետությունում անասնաբուժական գործունեությամբ զբաղվելու իրավունք ունեն անասնաբուժական մասնագիտական կրթություն ունեցող ֆիզիկական անձինք և անհատ ձեռնարկատերերը, համա-պատասխան մասնագետներով ապահովված իրավաբանական անձինք:
13. Թիվ 5 հավելվածի «վերահսկողական բնույթի հարցերի» 4-րդ կետով նախատեսվող կենդանիների համարակալմանն առնչվող դրույթները կրկնվում են, մասնավորապես՝ թիվ 2 հավելվածի «վերահսկողական բնույթի հարցերի» 1-ին կետով արդեն իսկ նախատեսված են խոշոր և մանր եղջերավոր կենդանիների համարակալման վերաբերյալ դրույթներ: Այս կապակցությամբ անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջները: 
	Ընդունվել է

Ընդունվել է

Չի ընդունվել
Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Չի ընդունվել


	Կատարվել է համապատասխան փոփոխություն

Կատարվել է համապատասխան փոփոխություն

Անասնաբուժության մասին ՀՀ օրենքի 3-րդ հոդվածի 1-ին մասի 4-րդ և 2-րդ կետերի համաձայն՝ ֆերման սպասարկող անասնաբուժական ծառայությունը կարող է լինել ֆիզիկական կամ իրավաբանական անձ, հետևաբար ֆերման սպասարկող անասնաբույժը ներառվում է այդ հասկացութան մեջ: 
Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Համաձայն «Անասնաբուժու-թյան մասին» ՀՀ օրենքի 22-րդ հոդվածի 2-րդ մասի 1-ին կետի՝ արգելվում է չհամարակալված մթերատու կենդանիների տեղաշարժը կամ տեղափո-խումը, քանի որ յուրաքանչյուր գյուղատնտեսական կենդանի պետք է ունենա գրանցում, հաշվառում և անձնագիր, որոնց բացակայության դեպ-քում հնարավոր չէ նույնա-կանացնել կենդանուն: Իսկ N2 և N5 հավելվածների  ստուգա-թերթերը  կազմվել են ըստ անասնաբուժական վերա-հսկման ենթակա օբյեկտի կամ անասնաբուժական հաստա-տության տեսակի, դրանք տարբեր գործունեության տե-սակներ են, որտեղ երկու դեպ-քում էլ պարտադիր պահանջ է կենդանիների համարակալումը (նույնականացումը):


	Ի կատարումն ՀՀ վարչապետի 2017թ. ապրիլի 10-ի N02/42.2/8868-17 հանձնարարականի
	ՀՀ կառավարության աշխատակազմի տեսչական բարեփոխումների խմբի հետ քննարկման արդյունքում  Հայաստանի Հանրապետության կառավարության 2013 թվականի փետրվարի 28-ի N 338-Ն որոշման մեջ լրացումներ կատարելու մասին ՀՀ կառավարության որոշման նախագծում ներկայացնել միայն փորձարկում անցած ստուգաթերթերը` հաշվի առնելով տնտեսավարողների մոտ անցկացված փորձարկումների ընթացքում ստացված դիտողություններն ու առաջարկությունները 
	Ընդունվել է:

	Ընդունվել և կատարվել է նախագծում (ներկայացվել է անասնապահական ֆերմա-ների, սպանդանոցների և ձկնաբուծական տնտեսություն-ների համար սուգաթերթեր) և ներկայացվող սուգաթերթերում փոփոխություն:

	Ի կատարումն  ՀՀ վարչապե-տի  2017թ.  ապրիլի 21-ի հանձնարարականի
	Տեղի է ունեցել ՀՀ կառավարության աշխատակազմի ղեկավար-նախարարի մոտ ս.թ. ապրիլի 25-ի աշխատանքային քննարկում, ՀՀ կառավարության աշխատակազմի տեսչական բարեփոխումների խմբի և ՀՀ ԳՆ սննդամթերքի անվտանգության պետական ծառայության աշխատակիցների  հետ Հայաստանի Հանրապետության կառավարության 2013 թվականի փետրվարի 28-ի N 338-Ն որոշման մեջ լրացումներ կատարելու մասին ՀՀ կառավարության որոշման նախագծի վերաբերյալ: Քննարկման  արդյունքում որոշվեց համապատասխան ստուգաթերթերից հանել  ՀՀ կառավարության  2015թ.  նոյեմբերի 12-ի N1315-Ն որոշման հավելվածի դրույթների պահանջներով պայմանավորված հարցերը, քանի որ այն փաստացի դեռևս չի իրականացվել, հետագայում կենդանիների հաշվառում, համարակալում և անձնագրավորում իրականացնելու դեպքում ստուգաթերթերում   կկատարվի փոփոխություն:
	Քննակման արդյունքները ընդունվել է:
	Ընդունվել և կատարվել է փոփոխություն՝ անասնապա-հական ֆերմաների, սպանդանոցների համար սուգաթերթերից  հանվել է կենդանիների հաշվառման, համարակալման և անձնագրավորման վերաբերյալ հարցերը:


